
Gwasanaeth Cyflogaeth â Chymorth ar 
gyfer pobl ag anableddau dysgu 

yng Ngogledd Cymru. 

Y 10 prif ffaith am flwyddyn gyntaf y 
Gwasanaeth Cyflogaeth â Chymorth 

Hawdd ei Ddarllen 
 
 2025 

Adroddiad 
Blynyddol 



Tudalen 2 

Sut i ddefnyddio’r ddogfen hon 

Dyma ddogfen hawdd ei darllen.  
Ond efallai y byddi di dal eisiau 
cymorth. Gofynna i rywun rwyt ti’n eu 
hadnabod i dy helpu. 

Efallai y bydd y geiriau mewn ysgrifen 
las fras yn anodd eu deall.  

Fedri di weld ystyr y geiriau 
mewn glas ar dudalen 10. 

Mae’r ddogfen hon wedi’i chreu gyda 
Photosymbols 

Mae’r ddogfen hon yn fersiwn hawdd ei 
darllen o’r adroddiad gwerthuso llawn 

Dyma ddolen i’r adroddiad 
gwerthuso llawn:  

https://northwalestogether.org/supported-employment/
service/ 

Hawdd ei 
ddarllen 

https://northwalestogether.org/supported-employment/north-wales-supported-employment-service/
https://northwalestogether.org/supported-employment/north-wales-supported-employment-service/

2. Siarad am waith â thâl gyda phobl.
Roedd pobl yn hoffi siarad am gael 
gwaith â thâl.  

Nid oedd rhai pobl wedi siarad am hyn o’r 
blaen.  

Doedd ‘na neb wedi siarad ‘efo fi o’r 
blaen am gael gwaith â thâl felly 

doeddwn i ddim yn meddwl y byddai 
hynny’n bosibl - Elli W  

Roedd pobl yn mwynhau siarad 
â’r tîm cyflogaeth â chymorth.  

Maent wedi dysgu am y gwasanaeth.  
Nid oedd unrhyw bwysau i gymryd 
rhan.  

Roedd hi’n dda nad oedd unrhyw 
bwysau i ymuno, roeddwn i’n gallu siarad 
tra o’n i’n penderfynu - John 

1. Sut i gymryd rhan.  Mae gennyt ddewis.

Clywodd pobl am y gwasanaeth 
cyflogaeth â chymorth gan weithiwr 
cymdeithasol, neu’r ysgol neu goleg, neu 
dimau’r GIG.  

Gall unrhyw un sydd ag anabledd dysgu 
gymryd rhan.  

Roedd pobl yn hapus bod yr hyfforddwr 
swyddi’n mynd drwy bethau’n araf yn eu 
cyfarfodydd.  

Mae pobl angen amser i feddwl a dod i 
arfer ‘efo meddwl am beth maen nhw 
eisiau.  Mae’n bwysig cymryd ein 
hamser - Julie  

Cymerodd amser i mi feddwl am y 
cwestiynau a dod i arfer ‘efo ateb 
cwestiynau am fy hun - Meilir  

Roedd pobl yn hoffi cael cyfarfodydd 
un i un  

Roedd yn dda cael cyfarfod ‘efo’r 
un person bob wythnos - Clare 

3. Beth mae’r Hyfforddwr Swyddi’n ei wneud.

Roedd pobl yn hoffi bod yr hyfforddwr 
swyddi’n siarad am sut i ddod o hyd i 
waith â thâl. 

Mae fy hyfforddwr swyddi wedi fy 
helpu i weld opsiynau nad 
oeddwn i hyd yn oed yn gwybod 
eu bod ar gael i mi. 

4. Prif nod y gwasanaeth

Prif nod y gwasanaeth yw dod o hyd i 
waith â thâl i bobl.  

Gwaith sy’n addas iddyn nhw ac yn 
gwneud eu bywyd yn well.  

Roedden nhw hefyd yn hoffi bod eu 
hyfforddwr swyddi’n cwrdd â nhw ble 
bynnag a phryd bynnag roedden nhw 
eisiau.  

Daeth fy hyfforddwr swyddi i fy 
ngweld yn fy nghartref gan fy mod i’n 
cael dewis lle roedd y cyfarfodydd yn 
cael eu cynnal a phryd  
  

Roedd pobl yn hoffi bod y gwasanaeth 
yn eu helpu i ddod o hyd i waith sy’n 
addas iddyn nhw. 

Mae’n dda cael edrych drwy’r swyddi 
a gweld pa un sy’n addas i mi - LIsa.  

Mi wnes i gymryd fy amser i 
benderfynu pa swydd fydden i’n ei hoffi 
achos doeddwn i ddim yn siŵr - Ievan 

5. Rhan bwysig o’r gwasanaeth yw cael cymorth pan wyt
ti’n gweithio os wyt ti ei angen.

Os wyt ti ei angen, bydd y gwasanaeth 
hwn yn rhoi mwy o gymorth i ti yn y gwaith. 

Mae’n gallu dy helpu i ddatrys unrhyw 
broblemau yn y gwaith a siarad hefo dy 
gyflogwr ar dy ran.  

Mae’n gallu dy helpu i gadw dy swydd. 

Roedd yn dda gwybod fy mod yn 
gallu cael mwy o gymorth os oes unrhyw 
broblem neu os ydw i eisiau mwy o oriau 
neu newid fy swydd - Meilir 

Roedd pawb yn cytuno mai nod y 
gwasanaeth yw dy helpu i ddod o hyd i 
waith â thâl sy’n dy helpu i wella dy 
fywyd. 

Roeddwn i wedi diflasu adref ac yn 
teimlo’n nerfus i chwilio am rywbeth 
newydd i’w wneud ar ôl i fy swydd 
ddiwethaf ddod i ben.  Mae’r 
gwasanaeth newydd hwn wedi rhoi hwb 
a chymorth i mi 

Help 
plîs 

6. Rhan bwysig o’r cymorth yw’r cyngor am
arian a budd-daliadau. 

Mae’r rhan fwyaf o bobl yn dweud bod y 
cyngor am arian a budd-daliadau gan y 
gwasanaeth yn bwysig iawn.  

Mae hyn yn gwneud yn siŵr nad yw pobl 
yn cael llai o arian neu fudd-daliadau 
achos eu bod nhw’n gweithio. 

Roedd Mam yn poeni amdanaf yn colli 
arian.  Rydym yn gwybod rŵan na fydd 

hynny’n digwydd - Adam 

 Dw i wedi dysgu fy mod yn gallu cael 
fy nhalu i weithio ac nad ydw i’n mynd i 

golli fy mudd-daliadau - Heulwen 

7. Roedd pobl yn dweud ei fod yn bwysig cael cymorth gan 
deulu neu ofalwr wrth geisio dod o hyd i waith am dâl.

Dywedodd pobl bod cael eu rhieni neu 
eu cylch cymorth yn rhan o’r cynlluniau 
gyda’r hyfforddwr swyddi’n bwysig iawn. 

Roeddwn i angen i bawb fy helpu i, 
fy hyfforddwr swyddi, fy ngweithiwr 

cymdeithasol a fy nheulu - Lisa 

8. Rydym ni angen rhannu’r newyddion am y
gwasanaeth hwn a beth mae’n ei wneud

Mae’n bwysig siarad am y gwasanaeth a’r 
cymorth mae’n gallu ei roi i bobl mewn 
llefydd fel ysgolion a cholegau.  

Mae’n bwysig siarad ‘efo cyflogwyr am 
gyflogi pobl ag anableddau dysgu.  

Byddai hyn yn helpu pobl i ddeall bod nifer 
o bobl ag anabledd dysgu’n gallu cael 
gwaith â thâl ac y dylent wneud hynny.  

9. Mae angen gweld gwaith â thâl fel dewis
da i bobl ag anableddau dysgu

Mae’n bwysig gwybod bod pobl yn gallu 
cael gwaith â thâl yn lle gwneud gwaith 
gwirfoddol neu fynd i ganolfan ddydd. 

Gwaith 

Cyflog 

10. Roedd y rhan fwyaf o bobl a oedd wedi cael
gwaith â thâl yn meddwl ei fod yn dda. 

Mae pobl wedi dweud wrthym ni sut maen 
nhw’n teimlo am gael gwaith â thâl.  

 Mae fy swydd yn gwneud i mi deimlo’n
well, mae’n teimlo’n dda - Lee.

 Mae cael swydd yn dda ac mae’n
golygu fod gennyf fwy o arian - Gwyn

 Dw i’n hoffi gweithio a bod yn rhan o dîm.
- Neil

 ‘Dw i’n teimlo mai dyma ddechrau fy
mywyd newydd - Ellie

Dylai teulu, gofalwyr a gweithwyr 
cymdeithasol ddeall bod gwaith â thâl 
yn bosibl ar gyfer y person y maent yn ei 
gefnogi.  

Dylent ddweud wrthyn nhw am y 
gwasanaeth cyflogaeth â chymorth. 

Geiriau Anodd 

Cyflogaeth â Chymorth 
Math o gymorth i bobl ag anableddau dysgu i’w helpu i 
ddod o hyd i waith â thâl yw cyflogaeth â chymorth.  

Hyfforddwr Swyddi 
Rhywun o’r gwasanaeth cyflogaeth â chymorth sy’n cael 
cyfarfodydd gyda ti ydi’r hyfforddwr swyddi.  Maen nhw’n 
dy helpu i ddod o hyd i waith â thâl 

Gwerthuso 
Adroddiad sy’n edrych ar rywbeth, fel gwasanaeth, i weld a 
yw’n gweithio neu beidio.  Mae’n dweud beth sy’n 
gweithio’n dda a beth sydd ddim yn gweithio cystal.  

Diolch yn fawr! 

Rydym ni eisiau DIOLCH YN FAWR 
i aelodau Panel Dinasyddion 
Cyflogaeth â Chymorth 
Gogledd Cymru Gyda’n Gilydd. 

Rydym ni eisiau diolch iddyn 
nhw am eu cyngor, arweiniad 
ac adborth i’r tîm gwerthuso, 
roedd yn ddefnyddiol iawn.  

Diolch 

